
					此页尚未校对




　〈醜所望而震焉者使之相機觀變可復取則取之不可則責黎利使盡歸中華之人然後從其請而封之斯不〉

　〈爲仁昭而義著乎葢斯時利所欲得者止于境土所畏者英國用兵從其請而使歸華人宜無不承者二楊不〉

　〈知出此過懲往轍遂一切靡然知敵欺而不校損國威而不恤不旋踵利遂纂暠自立二楊亦未如之何蹇夏〉

　〈無名示弱之論確中一時矣〉

十一月　皇子生赦天下孫貴妃所生

十二月　皇后胡氏上表讓位賜號靜慈仙師退居別宮

冊立孫貴妃爲　皇后先是皇子旣生胡氏稱疾請閑貴

妃遂正位中宮旣而　張太后憐胡氏之賢仍命居淸寧

宮進膳如常儀每燕會必命居　孫后之右焉

　〈按經濟錄云成化中禮書疑蘷會題陵廟事言　宣宗晚年欲追復故后徽號悔恨莫及自笑曰此朕幼年事〉

　〈此與宋仁宗廢郭后尋亦追悔事頗同後天順中　英廟承先志卒復胡后位號〉

以黃福爲户部尙書尋改南京○薛瑄爲監察御史

　〈瑣綴日篆云宣德中召用舊人蹇義等貲依違承順惟黃福持正不阿命觀戲日臣性不好戲命圍棋曰臣不〉

　〈會著棋問何以不會曰臣糼時父師嚴只敎讀書不敎無益之事　上意不樂居數日勑黃福年老不煩以政〉

　〈轉任南京户部優閑之實嗟之也向使蹇夏諸公皆如此持正其勢未必盡踈之則君德可修天下可治矣〉

　〈瑄山西河津人糼頡廣年十二作詩賦監司奇之稍長從范慈二先生講周程張朱書歎曰此道學正脉也遂〉

　〈焚其所作詩賦專心于是至忘宴食舉鄉試第一登進士至是授御史內閣楊士可等令人邀瑄欲一識面瑄〉

　〈曰某忝紏效之任無相械之理之日三集于班行中尋識之曰薛公見且不可得況得而　　　　歎而已〉

上御文華殿儒臣進講孟子　上曰伯夷太公皆處海濱

而歸文王及武王伐紂太公佐之伯夷扣馬而諫所見何

--

以不同對曰太公以救民爲心伯夷以君臣之義爲重

上曰太公之心在當時伯夷之心在萬世無非爲天下生

民計也○侯泰事覺　詔繫于都察院獄以泰秘漢府反

狀復受人賂故也

戊申〈宣德三年〉

正月以哈密忠順王卜答失里尙糼遣使立故忠義王免

力帖木兒之子脱歡帖木兒嗣爲忠義王俾嗣忠順王緩

撫部屬○王通之與利賊盟而班師也凡文武吏士得逻

者八萬六千六百四十人利賊閉留不遣者尙數萬人通

至京羣臣交劾通及梁瑛等下吏鞫王通失律喪師棄地

山壽曲護叛賊馬驥激變藩方皆論死繫詔獄籍其家梁

瑛等坐罪有差○御製帝訓及官箴二書成

二月冊　皇長子御名祁鎮爲　皇太子○封后父孫忠

爲會昌伯

三月工部侍郎李新宜河南還言山西民飢流徙至南陽

諸郡不下十餘萬口有司軍衛各遣人捕逐民死亡者多

上諭户部尙書夏原吉曰民饑流移豈其得已仁人君子

所宜矜念昔富弼知靑川飲食居處醫藥皆爲區畫山林

湖泊之利聽民取之不禁所活至五十餘萬人今乃驅逐

